
A.L. 195 tal-2021

IL-KOSTITUZZJONI TA’ MALTA

Regolamenti tal-2021 li jemendaw ir-Regolamenti tal-
Kummissjoni dwar is-Servizz Pubbliku dwar Ħatriet

BIS-SAĦĦA tas-setgħat mogħtija bl-artikolu 121 tal-
Kostituzzjoni ta’ Malta, il-Kummissjoni dwar is-Servizz Pubbliku, bil-
kunsens tal-Prim Ministru, għamlet dawn ir-regolamenti li ġejjin:-

Titolu.

L.S. Kost. 05.

1. It-titolu ta’ dawn ir-regolamenti hu r-Regolamenti tal-2021
li jemendaw ir-Regolamenti tal-Kummissjoni dwar is-Servizz
Pubbliku dwar Ħatriet u dawn ir-regolamenti għandhom jinqraw u
jinftiehmu ħaġa waħda mar-Regolamenti tal-Kummissjoni dwar is-
Servizz Pubbliku dwar Ħatriet, hawn iżjed ’il quddiem imsejħa "ir-
regolamenti prinċipali".

Jemenda r-
regolament 19 
tar-regolamenti 
prinċipali.

2. Is-subregolament (4) tar-regolament 19 tar-regolamenti
prinċipali għandu jiġi sostitwit bis-subregolament ġdid li ġej:

"(4) Fejn riżultat tal-għażla emendat jinħareġ skont is-
subregolament (3), kull applikant li jkun żvantaġġjat bir-riżultat
emendat għandu jingħata d-dritt li jissottometti petizzjoni ġdida
skont ir-regolament 24. Il-petizzjoni għandha tindirizza l-
elementi tar-riżutat li ġew modifikati bir-reviżjoni, sakemm il-
Kummissjoni ma kinitx trattat il-petizzjoni mill-applikant
konċernat dwar dawk l-istess elementi fl-ewwel darba illi r-
riżultat kien inħareġ.". 

Jemenda r-
regolament 20 
tar-regolamenti 
principali.

3. Is-subregolament (2) tar-regolament 20 tar-regolamenti
prinċipali għandu jiġi sostitwit bis-subregolament ġdid li ġej:

"(2) Qabel ma l-Kummissjoni tiskwalifika applikant għal
xi waħda mir-raġunijiet imsemmija fis-subregolament (1), il-
Kummissjoni għandha tagħti lill-applikant l-opportunità li
jagħmel sottomissjonijiet bil-miktub.".

